
作者：歐陽修　北宋

本作品收錄於《廬陵文鈔/31》和《歐陽修集/卷050》

版本信息

嗚呼！公於時人，氣剛難合。予實後進，晚而相接。一笑之樂，淋漓酒巵。十年再見，

公老予衰。公遽如此，予存幾時？

人生富貴，朝露之光。及其零落，秪益悲傷。惟可喜者，令名不忘。士窮閭巷，念不逢

時；公位將相，韜能不施？公居廟堂，有言諤諤。白首于外，愉愉其樂。酒酣氣振，猶

見鋒鍔。惜也雖老，神清志完。手書未復，訃已在門。

昔者樽酒，歌歡笑謔；今而一觴，涕淚霑落。死生忽焉，自古常然。撫棺為訣，夫復何

言！

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

